
Manifesto pola Atención Primaria Sanitaria. 

 

Nas últimas semanas, o centro de Saúde de Dodro veu recortado o seu cadro de persoal, 

a marcha dun facultativo médico non foi cuberto cun novo profesional médico, co que 

unha persoa soa tivo que facerse cargo do traballo de dúas. Isto quere dicir: 

• Maior número de consultas. 

• Ampliación do tempo de espera para ser atendidos. 

• Estrés para o profesional médico. 

• Maior  utilización do servizo de urxencias. 

• Maior desprazamento para as consultas médicas. 

Todo isto redunda nunha peor calidade do servizo sanitario, servizo fundamental nun 

concello con tanta poboación maior.  

Isto non é nada novo en Dodro, onde o servido de pediatría que atende tres días a 

semana tampouco é cuberto ante a falta deste profesional por deferentes motivos, 

baixas, vacacións…, chegando a estar en períodos de 15 días sen persoal que atenda aos 
nosos menos e nenas. 

O goteo incesante de problemas creados por quen ten que lle poñer solución, fai que 

hoxe, teñamos que reivindicar o que pensabamos que sempre estivo aquí, para 

coidarnos, unha sanidade pública de calidade e próxima, tanto na distancia física como 

na calidade da asistencia.  

Polo tanto subscribimos este: 

Manifesto pola Atención Primaria Sanitaria. 

Nós, os veciños e veciñas de Dodro, reunímonos hoxe para expresar a nosa firme 

convicción na importancia vital da atención primaria sanitaria no noso concello. 

Recoñecemos que a saúde é un dereito fundamental de cada individuo, 

independentemente da súa localización xeográfica, e afirmamos a necesidade de 

garantir un acceso equitativo e de calidade aos servizos de saúde para todos os 

habitantes das nosas comunidades. 

Principios que Defendemos: 

1. Acceso Universal: 

 - Reclamamos o dereito de cada persoa no entorno rural a acceder a servizos de 

atención médica esenciais, medicina de familia, pediatría…Avogamos pola eliminación 

de barreiras xeográficas e económicas que poidan impedir dito acceso. 

2. Prevención e Educación: 

 - Defendemos programas de prevención e educación en saúde adaptados ás 

necesidades específicas das comunidades rurais. Cremos na importancia da promoción 

de estilos de vida saudables e a prevención de enfermidades. 

3. Infraestruturas Sanitarias Adecuadas: 



 - Demandamos a inversión en infraestruturas sanitarias nas zonas rurais, incluíndo 

centros de atención primaria ben equipados así como aparcamento e accesos axeitados 

para persoas maiores e con mobilidade reducida. Estes centros deben contar con 

persoal capacitado e recursos adecuados para proporcionar unha atención integral. 

Cousa que se incumpre agora mesmo en Dodro 

4. Participación Comunitaria: 

 - Valoramos a participación activa da comunidade na toma de decisións relacionadas 

coa saúde. Avogamos pola creación de espazos nos que os residentes rurais poidan 

expresar as súas necesidades e contribuír á planificación de servizos de saúde locais. 

5. Atención Integral e Continua: 

 - Defendemos a implantación de modelos de atención integral e continua que aborden 

as necesidades de saúde ao longo do tempo. Isto inclúe o manexo de enfermidades 

crónicas e a atención preventiva. 

6. Resposta a Emerxencias: 

 - Exiximos plans e recursos específicos para garantir unha resposta efectiva a situacións 

de emerxencia en áreas rurais. Isto implica a capacitación do persoal de saúde e o acceso 

rápido a servizos de emerxencia, acceso, que está complicado ao haber só un médico 

dispoñible no noso Centro de Saúde. 

Chamada á Acción: 

Facemos  un chamamento as autoridades locais para que se involucren e demanden a 

Consellería de Sanidade da Xunta de Galicia a inmediata normalidade dos servizos 

sanitarios no concello de Dodro, tamén o servizo de pediatría, que leva sen atenderse 

de forma continua desde fai anos, e que é fundamental para construír un concello xoven 

e con futuro. 

Demandamos da Consellería de Sanidade a inmediata solución deste problema de falta 

de persoal médico, algo que non é de hoxe, pero que se ben agravando nas últimas 

semanas e que segue unha liña de desmantelamento do servizo sanitario público, que 

desde Dodro non imos tolerar. 

Facemos por último pero máis importante, un chamamento a todas as persoas de 

Dodro, así como ás organización da sociedade civil, para que nos unamos na defensa da 

atención primaria sanitaria no noso concello e por extensión nos ámbitos rurais e máis 

pequenos. Xuntos, podemos construír comunidades con servizos sanitarios axeitados 

que nos permitan seguir vivindo en Dodro, como o mellor lugar do mundo. 

Non ao desmantelamento do Centro de Saúde de Dodro. 

Si a sanidade pública e de calidade no noso  Concello. 

 

Dodro 14 de Decembro de 2023. 

 


